
shrIdurgAstotram from Rudrayamala

ಶ್ರೀದುರ್ಗಾಸ್ತೋತ್ರಮ್   ರುದ್ರಯಾಮಲಾಂತರ್ಗತಮ್

ಅಥದುರ್ಗಾಸ್ತೋತ್ರಮ್   ।
ಶ್ರೀಭೈರವ ಉವಾಚ
ಅಧುನಾದೇವಿವಕ್ಷ್ಯಾಮಿ  ದುರ್ಗಾಸ್ತೋತ್ರಂ   ಮನೋಹರಮ್ ।
ಮೂಲಮಂತ್ರಮಯಂ ದಿವ್ಯಂ  ಸರ್ವಸಾರಸ್ವತಪ್ರದಮ್   ॥ ೧॥
ದುರ್ಗಾರ್ತಿಶಮನಂಪುಣ್ಯಂ ಸಾಧಕಾನಾಂಜಯಪ್ರದಮ್  ।
ದುರ್ಗಾಯಾಅಂಗಭೂತಂತುಸ್ತೋತ್ರರಾಜಂ  ಪರಾತ್ಪರಮ್  ॥ ೨॥
ಶ್ರೀದುರ್ಗಾಸ್ತೋತ್ರರಾಜಸ್ಯ    ಋಷಿರ್ದೇವೋಮಹೇಶ್ವರಃ  ।
ಛಂದೋಽನುಷ್ಟುಪ್ ದೇವತಾಪಿ ಶ್ರೀದುರ್ಗಾಷ್ಟಾಕ್ಷರಾ   ಶಿವೇ ॥ ೩॥
ದುಂಬೀಜಂಚಪರಾಶಕ್ತಿಃ  ನಮಃಕೀಲಕಮೀಶ್ವರಿ  ।
ಧರ್ಮಾರ್ಥಕಾಮಮೋಕ್ಷಾರ್ಥೇ  ಶ್ರೀದುರ್ಗಾಸ್ತೋತ್ರಪಾಠೇ   ವಿನಿಯೋಗಃ ॥ ೪॥
ಅಥಧ್ಯಾನಮ್
ದೂರ್ವಾನಿಭಾಂ ತ್ರಿನಯನಾಂ ವಿಲಸತ್ಕಿರೀಟಾಂ
ಶಂಖಾಬ್ಜಖಡ್ಗಶರಖೇಟಕಶೂಲಚಾಪಾಮ್   ।

ಸಂತರ್ಜನೀಂ ಚ ದಧತೀಂಮಹಿಷಾಸನಸ್ಥಾಂ
ದುರ್ಗಾಂತವಾರಕುಲಪೀಠಗತಾಂ ಭಜೇಽಹಮ್ ॥ ೧॥

ತಾರಂಹಾರಂಮಂತ್ರಮಾಲಾ ಸುಬೀಜಂಧ್ಯಾಯೇದಂತರ್ಯೋ  ಬಲಂಬಾಲಕಾಂತಃ
।
ತಸ್ಯ ಸ್ಮಾರಂ ಸ್ಮಾರಮಂಘ್ರಿದ್ವಯಂ   ಚರಮ್ಯಾಯಾತಿ  ಸ್ವರ್ಗತಾ ಕಾಮವಶ್ಯಾ ॥ ೨॥
ಮಾಯಾಂಜಪೇದ್ಯಸ್ತವ  ಮಂತ್ರಮಧ್ಯೇ   ದುರ್ಗೇ ಸದಾದುರ್ಗತಿಖೇದಖಿನ್ನಃ  ।
ಭವೇಚ್ಚ ಭೂಮೌನೃಪಮಾಲಿಮಾಲಾಮಾಣಿಕ್ಯನಿರ್ಧೃಷ್ಟಪದಾರವಿಂದಃ   ॥ ೩॥
ಚಾಕ್ರಿಯಂ ಯದಿಜಪೇತ್ತವಾಽಂಘ್ರಿಕೇ   ಚಕ್ರಮಧ್ಯಗತ   ಈಶ್ವರೀಶ್ವರಿ   ।
ಸಾಧಕೋ ಭವತಿ ಚಕ್ರವರ್ತಿನಾಂ ನಾಯಕೋಮಮವಿಲಾಸಕೋವಿದಃ ॥ ೪॥
ಚಕ್ರಿಬೀಜಮಪರಂ ಸ್ಮರೇಚ್ಛಿವೇ  ಯೋಽರಿವರ್ಗವಿಹಿತಾದತವ್ಯಯಃ  ।
ಆನಿಮೇಽಲಗತೇ ಜಪೇದ್ರಿಪೂನ್ ವಾಜಿವಾರಣರಥಾಶ್ರಿತೋ  ನರಃ ॥ ೫॥

ದುರ್ಗಾಬೀಜಂಯೋಜಪೇತ್ಪ್ರೇತಭೂಮೌ ಸಾಯಂಮಾಯಾಭಸ್ಮನಾಽಽಲಿಪ್ತಕಾಯಃ 
।
ತ್ರಿರ್ವಾರಣಾನಾಂ ನಾಯಕೋದೇವಿ ।
ಮಂತ್ರೀ ಭುಕ್ತ್ವಾ  ರಾಜ್ಯಂ ಪ್ರಾಜ್ಯಮಾಜ್ಯಂ    ಕರೋತಿ ॥ ೬॥
ವಾಯವ್ಯಬೀಜಂ ಯದಿಸಾಧಕೋ ಜಪೇತ್ಪ್ರಿಯಾಕುಚದ್ವಂದ್ವವಿಮರ್ದನಕ್ಷಮಃ    ।
ಸಮಸ್ತಕಾಂತಾಜನನೇತ್ರವಾಗುರೋ  ವಿಲಾಸಹಂಸೋಭವಿತಾಸಪಾರ್ವತಿ ॥ ೭॥
ವಿಶ್ವೇ  ವಿಶ್ವೇಶ್ವರಿ  ಯದಿ ಜಪೇತ್ಕಾಮವೇಲಾಕಲಾರ್ತೌ
ರಾತ್ರೌ ಮಾತ್ರಾಕ್ಷರವಿಲಸಿತಂ ಮಾಸಈಶಾನಿನಾಮ ।

ತಸ್ಯ ಸ್ಮೇರಾನನಸರಸಿಜಾ ಭ್ರಾಜಮಾನಾಂಗಲಕ್ಷ್ಮೀ  
ವಶ್ಯಾವಶ್ಯಂ  ಸೂರಪೂರವಘೂಮೌಲಿಮಾಲಾವಶಾಮಾ ॥ ೮॥

ಭೂಗೇಹಾಶ್ಚಿತ  ವಹ್ನಿವೃತ್ತವಿಲಸನ್ನಾಗಾರವೃತ್ತಾರ್ಚಿತ    -
ವ್ಯಗ್ರಾರೋಲ್ಲ   ಸಿತಾಗ್ನಿಕೋಣ  ವಿಲಸಚ್ಛ್ರೀ  ಬಿಂದುಪೀಠಸ್ಥಿತಾಮ್  ।

ಧ್ಯಾಯೇಚ್ಚೇತಸಿ   ಶರ್ವಪತ್ನಿ ಭವತೀಂಮಾಧ್ವೀರಸಾಧೃರ್ಣಿತಾಂ
ಯೋಮಂತ್ರೀ  ಸ ಭವಿಷ್ಯತಿ  ಸ್ಮರಸಮಃ ಸ್ತ್ರೀಣಾಂ  ಧರಣ್ಯಾಂ  ದಿವಿ ॥ ೯॥

ದುರ್ಗಾಸ್ತವಂ ಮನುಮಯಂಮನುರಾಜಮೌಲಿ-

ರ್ಮಾಣಿಕ್ಯಮುತ್ತಮಶಿವಾಂಗರಹಸ್ಯಭೂತಮ್    ।
ಪ್ರಾತಃ  ಪಠೇದ್ಯದಿ  ಜಪಾವಸರೇಽರ್ಯಮಾಯಾಂ
ಭೂಮೌಭವೇತ್ಸನೃಪತಿರ್ದಿವಿದೇವನಾಥಃ ॥ ೧೦॥

ಇದಂಸ್ತೋತ್ರಂ   ಮಹಾಪುಣ್ಯಂ ಪಂಚಾಂಗೈಕಶಿರೋಮಣಿಮ್ ।
ಯಃಪಠೇದರ್ಧರಾತ್ರೇ  ತು ತಸ್ಯ ವಶ್ಯಂ  ಜಗತ್ತ್ರಯಮ್  ॥ ೧೧॥
ಇದಂಪಂಚಾಂಗಮಖಿಲಂಶ್ರೀದುರ್ಗಾಯಾ ರಹಸ್ಯಕಮ್  ।
ಸರ್ವಸಿದ್ಧಿಪ್ರದಂ  ಗುಹ್ಯಂ  ಸರ್ವದಾಪರಿಪೂರಕಮ್ ॥ ೧೨॥ ಸರ್ವಾಶಾ
ಗುಹ್ಯಂ ಮಂತ್ರರಹಸ್ಯಂ   ತು ತವ ಭಕ್ತ್ಯಾ  ಪ್ರಕಾಶಿತಮ್  ।
ಅಭಕ್ತಾಯ ನದಾತವ್ಯಮಿತ್ಯಾಜ್ಞಾ   ಪಾರಮೇಶ್ವರೀ  ॥ ೧೩॥
ಶ್ರೀದೇವ್ಯುವಾಚ 
ಭಗವನ್ಭವತಾತೇನ ಕಥನೇನಮಹೇಶ್ವರ  ।
ಶ್ರೀಪಂಚಾಂಗಸ್ಯ  ದುರ್ಗಾಯಾಅಥಪ್ರೀತಾಸ್ಮ್ಯಹಂ   ಪರಮ್ ॥ ೧೪॥
ಶ್ರೀಭೈರವ ಉವಾಚ

ಇದಂರಹಸ್ಯಂ  ಪರಮಂದುರ್ಗಾಸರ್ವಸ್ವಮುತ್ತಮಮ್   ।
ಪಂಚಾಂಗಂವರ್ಣಿತಂಗೋಪ್ಯಂ ಗೋಪನೀಯಂಸ್ವಯೋನಿವತ್  ॥ ೧೫॥
ಇತಿ ಶ್ರೀರುದ್ರಯಾಮಲೇತಂತ್ರೇ    ದೇವೀರಹಸ್ಯೇ  ದುರ್ಗಾಸ್ತೋತ್ರಂ  ಸಂಪೂರ್ಣಮ್ ॥

